
Türkmenistanyň Prezidentiniň Karary 
 

02 oktýabr  2000 ý.  № 4865  Aşgabat ş. 

 

«Kärhanalar hakyndaky» Türkmenistanyň Kanunyny durmuşa 

geçirmegiň çäreleri hakynda 

 

(Türkmenistanyň Prezidentiniň namalarynyň  we Türkmenistanyň Hökümetiniň çözgütleriniň  

ýygyndysy,  2000 ý.  № 10   506-madda) 

 

(Türkmenistanyň Prezidentiniň 25.02.2001 ý. çykaran № 5105 karary esasynda girizilen 

üýtgetmeler bilen) 

 

«Kärhanalar hakyndaky» Türkmenistanyň Kanunyny durmuşa geçirmek hem-de kärhanalary 

döwlet tarapyndan hasaba almagyň hukuk esaslaryny kämilleşdirmek maksady bilen, karar edýärin: 

1. Türkmenistanyň Prezidentiniň ýanyndaky Daşary ýurt maýa goýumlary baradaky döwlet 

agentliginiň ýanyndaky Türkmenistanyň Bellige alyş edarasyny Türkmenistanyň Prezidentiniň 

ýanyndaky Daşary ýurt maýa goýumlary baradaky döwlet agentliginiň Edaralary döwlet tarapyndan 

hasaba alyş gullugyna öwürmeli. 

2-nji bölümi  Türkmenistanyň Prezidentiniň 26.02.2001 ý. çykaran № 5105 karary esasynda 

güýjüni ýitiren. 

3. Türkmenistanyň Prezidentiniň ýanyndaky Daşary ýurt maýa goýumlary baradaky döwlet 

agentligi welaýatlarda we Aşgabat şäherinde Edaralary   döwlet tarapyndan hasaba alyş gullugynyň 

bölümlerini döretmeli. 

Bölümleri özgerdilen Bellige alyş edarasynyň welaýatlaryň we Aşgabat şäheriniň 

häkimlikleriniň ýanyndaky gulluklarynyň esasynda döretmeli. 

4. Türkmenistanyň Prezidentiniň ýanyndaky Daşary ýurt maýa goýumlary baradaky döwlet 

agentligi Türkmenistanyň Ýustisiýa ministrligi bilen bilelikde «Kärhanalar hakynda» 

Türkmenistanyň Kanunyndan we şu karardan gelip çykýan üýtgetmeleri we goşmaçalary 

Türkmenistanyň kanunlaryna girizmek hakyndaky teklipleri 10 gün möhletde taýýarlamaly we 

Türkmenistanyň Ministrler Kabinetine bermeli. 

 

Türkmenistanyň Prezidenti 

Saparmyrat Türkmenbaşy 

 


